 Description of Appearance
1. Праўда, трымалі па пуку саломы два высокія мужчыны, а трэці, хлапчук, тоўкся каля рук.

2. Калматыя яго бровы і вусы былі белыя.

3. Абодва высокія з шырокімі плячыма.

4. Бацька – невысокі, таўсматы, цягавіты, упарты, жорсткі, не дурны ( у Янкавінах не казалі, што ён разумны, а як раз “не дурны”, бо недзе нечага яму кропельку не хапала, каб пра яго мелі лепшую думку), а  сын – высакаваты, чуллівы, але слабы, маўчун і няўдаліца.

5. – Во вазок! – цмокаў нізкі, таўсматы Гарбацэвіч, абыходзячы іхнія сані з усіх бакоў.

6. Янка зірнуў на аднагодка Віцю – той які ўжо тыдзень няголены, але не з густой шчэццю , як у бацькі ці ў яго, Янкі, а з рэдзенькім светлым пушком пад носам і на шчоках, мала большым, чым у яго сястры, Анелькі, у аблезлай заечай, усё яшчэ завязанай пад падбародкам аблавушцы, у латаных-пералатаных, некалі пафарбаваных сажаю, а цяпер аблезлых портках, нібы жабрак, стаяў і пазіраў на ўсё – на сані з сенам, на агонь, што паспеў ужо раскласці Янка, - з абыякавасцю, Янкавага позірку не вытрымаў.

7. Файную, спрытную выбраў. Самую паглядную ў вёсцы.

8. Віця ўжо ўмелец, а тая ўтрая ўдалая. Крывыя ногі, вочы касыя…
9. Схмурыў калматыя бровы, што амаль зрасліся на пераноссі. На раптоўна пацяжэлы і яшчэ больш памаршчынелы твар усплыў з душы цёмны, пакутлівы цень.
10. Зірнуў на Віцю – той міргаў-міргаў светлымі вейкамі, заплюшчваў вочы, шморгаў малым кірпатым, як у маці носам. Вось па ўпалай белай шчацэ, па залацістым пушку пакацілася сляза. Зрабіла бліскучы раўчучок – ад куточка вока і да аброслай бародаўкі, што вырасла пры самым падбародку.

11. Ведама, малады, дужы, спрытны.

12. Невысокая, у валёнках, у кароткім, з чорнаю аблямоўкаю на грудзіне і на полах кажушку, у вялікай, чорна-чырвонай, як у цыганак хустцы. Крыло хусты– на плячах. Аж на паясніцу. Дык надта і не відаць, што мае горбік. Файная. Чорныя, як у маці вочы. Канечне, каб не гэтая бяда, дык была б не толькі паглядная, але і высокая, рослая.
13. І ў хаце бацька быў у целагрэйцы, толькі без аблавушкі. На пляскатай галаве бялелася ў суцемках вялікая гладкая, нібы нацёртая воскам, лысіна, ля вушэй, прыплюснутых да чэрапа, кудлаціліся русявыя валасы, што былі толькі на патыліцы. Вусы пад носам і барада былі сіваватыя.

14. І ў шэсць гадоў высокі. Па ўсім відаць: некалі будзе рослы, дужы мужчына.

15. Нямкевіч, закасаўшы па локці рукавы, агаліўшы жылістыя, парослыя рыжымі валасамі рукі, адрэзаў кавалачак сала і лусту хлеба.

16. Некалі, гадоў сем таму, як Гіполь прывёў яе, маладзенькую і худзенькую дзяўчынку, была сарамлівая.
17. Кацярыны і пападзянкі былі ў аднолькавых сівых пясцовых шапках, чорных паліто і ў боціках, а кампанейцы – у пышных бабровых вушанках, у паліто і ў хромавых ботах. Толькі Петухоў быў у форме.

18. Высакаватая, гонкая. Нібы і не кабета, а ўсё яшчэ дзяўчына. Вялікія глыбокія вочы, роўны нос. Твар белы, як і не бачыць ніколі сонца. Вельмі паглядная. Але краса яе нейкая застылая, халаднаватая. Недарэмна ж людзі кажуць: калі чалавек вельмі прыгожы, дык ён халодны, чэрствы, любіць толькі самога сябе.

19. Дагнаўшы, невысокая Маня ўзяла яго пад руку, а старэйшая пападзянка, доўгая, як жэрдзіна, худая Валя – Кацярыну.

20. Калі ўсе астатнія мужчыны і кабеты звычайныя, са светлымі, ці з русявымі, ці зрэдзь і з рыжымі валасамі і блакітнымі вачыма, дык Чорныя інакшыя. Руда-цёмныя, нібы цыганы. У іх чорныя, што смоль, валасы, вялікія чарнявыя вочы, абвіслыя ніжнія губы. 
21. Высокі, тонкі, худы, як царкоўная мыш. Недзе адных з яго бацькам гадоў. 

22. Янка перасеў з ложка на тапчан, убачыў: Вольчын твар асвятляўся, рабіўся чырвоны – і высакаваты лоб, і прыгорблены нос, і круглаваты, з ямінкаю пасярэдзіне падбародак.

23. Сёння яна ў валенках, доўгай цёмнай спадніцы, светлай блузцы і ў белай хустцы.

24. Яшчэ пазалетась гэта было выцыглястае, худое дзяўчо з вялікімі вачыма і кірпатым носам, з гарэзным хлапчукоўскім характарам.

25. У вялёнках, лапцях, кажушках, з насунутымі на вочы авечымі і вялікімі – вайсковымі – вушанкамі. Усе ўспацелыя, з мокрымі валасамі на лобе і на шыі, з чорнымі рагамі поту на шчоках. Той-сёй з засохлымі слязьмі.
26. Абодва невысокія, каржакаватыя, цёмныя. 

27. З-пад краю ручніка тырчэлі востры прамы нос, вусы і вузенькая бародка-клінок.

28. Быў ён чалавек сярэдніх гадоў, недзе пад сорак, невысокага росту, русявы, падслепаваты (амаль нічога не бачыў без акуляраў), спакойны, адзінокі.

29. Алесь паўкадаваў яго і сёння: і сімпатычны чалавек, сярэдняга росту, сіваваты, і шчыры, сумленны, і добры лекар, а вось так бясслаўна гніе ад гарэлкі. Лядзяш – пажылаваты, лысы, тоўсты, з магутным зубрыным каркам ды падбародкам, амбітны і ўладалюблівы да жахлівасці, здаецца, дзень і ноч у заношаным мундзіры з падпалкоўніцкімі пагонамі ды з некалькіми медалямі, схмурыўся, апусціў вочы. 
30. Мужчына быў у белым капелюшы, у свелым касцюме і жоўтых туфлях, кабета – у белай доўгай сукенцы, гэтаксама ў капялюшыку. А ззаду калёс сядзела маленькая дзяўчынка. Як і кабета, у белай сукенцы, у капялюшыку і ў беленькіх туфліках.

31. Калі ж услед за Алесем падышоў да іх важны пан у бабровай шапцы і ў футры, дык і з аднаго гурту, і з другога загаварылі з ім па-польску: пан быў паляк.

32. Цяпер каля адной з будак тупаў толькі дворнік, вусаты стары дзядзька ў шэрым халаце – біў ломам яшчэ асенні, брудны лёд і спіхаў яго рыдлёўкаю за будку, да ладнай ужо кучы.

33. Побач з возам клыпаў  светлавалосы абадраны і брудны вознік.
34. А Сямён – нізкі, Алесю па плячук, кучаравісты, у шэрым даўгаватым сурдуце – не зважаў на яго збянтэжанасць, гаварыў-лапатаў усё, што прасілася на язык. Ён такі – шчыры, эмацыянальны, без ніякіх хітрыкаў, залішне праставаты – быў заўжды.

35. Калі добра прыгледзецца, дык не такі ўжо ён франтаваты (чорны касцюм на ім, белая, з народнымі ўзорамі, кашуля паношаныя), а да ўсяго ў ягоных вачах нейкая глыбокая скруха.

36. Ды вось у пакой зайшлі два мужчыны: адзін – у сціплым, але дагледжаным палітоне, у капелюшы і з кіёчкам, маладжавы, другі - таксама ў паношаным палітоне, у папасе, з буйнымі вусамі, паджылы.
37. Купала распрануўся, застаўся ў дыхтоўным чорным гарнітуры, у белай кашулі і пры гальштуку, прычасаўся і падправіў свае шляхецкія вусікі.

38. Жонка, Таня, невысокая, яшчэ зусім маладая, зірнула на абодвух неяк халасна, а дзеці – малыя, ад чатырох гадоў да года, адно пад адно – сыпанулі, як гарох, да Сямёна, абшчапілі яго за ногі, відаць, за дзень засумаваўшы ў гэтай клетцы без свежага чалавека, без бацькі.

39. Высакаватая, стройная, але не худая, сарамлівая.

40. Усе ў белых сукеначках, з белымі банцікамі. Старэйшая дачка была падобна на яго, на бацьку, - надта яго былі ў яе высокі лоб і глыбока запалыя блакітныя вочы, меншыя ўдаліся ў чарнявую Антаніну. І ў іх, як і ў маці, былі кірпатыя насы, пульхныя шчочкі ды такія ж выпуклыя чарнявыя вочы.
41. Госць, Алесь, высакаваты, худы і тонкі, з вялікімі залысінамі, не прыгажун, але і не нязграбны, падняўся з маккага крэсла.

42. З суконнага  чорнага не новага касцюма ( гузікі на пінжаку былі розныя), з падрапаных наскоў чаравікоў ( відаць недзе спатыкнуўся і падрапаў ужо тут, у горадзе).
43. Якраз заявілася Антаніна – ужо ў новай, чорнай, з чырвонымі кветкамі сукенцы, у гарсэце ( у гарсэце патанела, але гэтая “грацыя”, мусіць, прыносіла ёй нямала нязручнасцей ды пакут), пры залатых пярсцёнках і завушніцах, падфарбаваная, ненатуральна ўрачыстая ды пыхлівая – і запрасіла іх у залу.

44. Той быў намаляваны ва ўвесь рост, у ботах, пры ўсіх сваіх рэгаліях, без галаўнога ўбору, строгі і, здаецца, зычлівы.

45. Зайшла ў пакой худая невысокая гаспадыня, а за ёю ўсунуўся тоўсты жандар у ботах, у шынялі, з шапкаю і з рудою папкаю ў руцэ.

46. У акно зірнулі лысаваты, здаецца, з яшчэ больш калматымі бровамі бацька, маці і сусед, Пётрык Гарбацэвіч.

47. Вікця – некалі вельмі файная, станістая, а цяпер худая, зморшчаная ды амаль бяззубая кабета – гэтаксама павіталася.

48. Нізкі, у стаптаных валёнках і ў новым чорным кажушку. Рыжы, нос дзюбаты.

49. Без кажушка і шапкі. Светлыя валасы рассыпаліся на бакі, аж зіхацяць на сонцы, прамовіў здалёку:  - Тата, усе ідуць у краму.
50. Востры твар, тонкі нос. 
51. А яго нашмат маладзейшая жонка ўсё яшчэ не старэе, маладая, свежая. Як царэўна вунь у бабровым футры і ў пышнай рыжай шапцы.
52. І змоўк:  агледзеў, што ў цёмным кутку кухні сядзіць пажылы мужчына – чорны-чорны, як цыган.

53. Мішук – тонкі, худы мужчына – не саступіў.

54. Зося – гэтаксама ў белай касынцы, завязанай на патэліцы, у старой белай блузцы з кароткімі рукавамі і ў спадніцы, босая – з насцярогаю зірнула на сястру: у той на свежых поўных вуснах блукала гарэзная ўсмешка, а ў файных вялікіх чорных вачах паблісквалі вясёлыя агеньчыкі. 
55. Пазіраючы на светлавалосага, босага Янку, здзіўлялася: хлопец, а жне. 

56. Зося, ідучы ўслед, зірнула на Янку: і праўда, высокі, шырокі ў плячах.

57. Быў пасля нядаўняй хваробы зусім худы, бела-жоўты, а вусы і бародка-клінок усохліся ды ссівелі.

58. У суконных чорных фрэнчыках і даматканых портках, у лапцях.

59. Гаспадарыла Анця Жаўнерчык, замужняя кабета гадоў дваццаці пяці. І ў паўзмроку было відаць: шчокі яе свежыя, ружаватыя. 

60. Агледзеў гаспадара: ён, невысокі, быў як гарбуз. Поўны і на твар, і з вялікім жыватом.
61. Высакаваты, ва ўсім цёмным.

62. Маладзенькая і харошая.

63. Кацярына накінула на плечы цёплы пуховы шалік, выбегла на двор спатыкаць; маці – яшчэ не старая, гадоў пад сорак пяць, файная (Кацярына ўдалася ў яе), толькі запаўнаватая ўжо – якраз злезла з калёс і выбірала з аблямоўкі кажушка саломінкі.

64. Невысокая, поўненькая, у маці, “булачка”, як гаварыў Уладак Дземідовіч, Маша хітра ўсміхнулася; доўгая і худая Валя пагардліва падціснула тонкія бяскроўныя вусны. Яна, Валя, была строгая, цнатлівая, канечне ж, і ў свае сталыя гады яшчэ ніколі і не цалавалася з хлопцам. 

65. Петохоў – нізкарослы таўсцяк – сёння быў без мундзіра, дык, здаецца, быў іншы чалавек, хлапчаня; непаваротлівы, гэтаксама поўны Дзяжко старанна вычэсваў патыліцу, збіраў там доўгія, рэдкія пасмы валасоў і хаваў імі бледную лысіну; тонкі і худы, як пападзянка Валя, рабаціністы Гарбуковіч, наадварот, доўга драў грабеньчыкам  густую рыжую чупрыну, што, лічы, хавала лоб, абвісала за вушы бакенбардамі.
66. Той быў у валёнках, вывернутым белым кажуху, з вусамі і з барадою з доўгай мяккай кудзелі, у зімовай, з кавалкамі белай ваты, шапцы. На твары былі прычэпленыя шырокія калматыя, з пакулля, бровы і вялікі, ці не з рэдзькі, нос.

67. Старэйшая нявестка, худая і хмурная, чорная, нібы цыганка, Аўдоўля моўчкі стаяла ля палаючай печы, малодшая, тоўсценькая, зграбная Ганя – каля стала, рэзала ў вялізную місу, лічы, мядніцу, кіслыя гуркі.
68. Тыя – босыя, з бруднымі, аж чорнымі падэшвамі, чарнамазыя, як цыганяты, заціхлі, паселі, пасміхоўваючыся і штурхаючы адзін аднаго локцямі, зноў пад’юшваючыся да дураслівых гуляў.

69. Вось ён, невысокі, таўсматы, запыніўся за Янкам.

70. На Юрасю быў новенькі чорны, прысланы дзядзькам з Амерыкі, касцюмчык, белая кашулька і новыя чорныя чаравікі.

71. У белая доўгай сукенцы і чорных, куплёных туфлях, з доўгаю касою. Румяная, нібы з падфарбаванымі вуснамі і бровамі. 

72. У чорны суконны касцюм, у хромавыя – бацькавыя боты.

73. Неўзабаве той, высокі, з густымі чорнымі валасамі, вусамі ды барадой, у чорным касцюме, нейкі сумны ды таямнічы, нібы дэман, і выйшаў са скрыпкаю (яе, адкраўшы ад сына, прадаў карчмару Гарбацэвіч).

74. Іх сустрэла гаспадыня – невысокая, ціхая, інтэлігентная, састарэлася без пары бабулька.

75. Гарбуковіч, не падымаючы галавы, буркнуў; Алена, невысокая, у доўгай шэрай спадніцы і кажушку, непрыгожая кабеціна, зірнула на яго нібы з нейкаю надзеяю: у яе глыбокіх зялёных вачах бліснула пільнасць.

76. Дзяжко – у чорным галіфэ, у хромавых ботах і ў капелюшы – прывязваў лейцы да  шула, а яго сват, Дземідовіч, гэтаксама ў галіфэ і ў ботах, у брылёўцы, нешта гаварыў яму і смяяўся.

77. Жывы быў, дык худы, белы, стары, а гэта такі малады, файны.

78. Той у  мундзіры, у ботах, з фуражкаю ў руцэ, пазіраў насуплена.

79. Высокі, гэткі чарнявы, з вялікімі вачыма і з гарбатаватым ды прыгнутым да губы носам, як і бацька. 

80. Аднолькавага, сярэдняга, росту. Толькі адзін быў малады, тонкі і худы, другі – сталы, каржакаваты. Абодва былі ў святочных касцюмах, белых кашулях. 

81. Потым бацька – па-хатняму ў старым чорным галіфэ, у галёшах, у паношанай кужэльнай кашулі з белым, крамным, каўнерыкам – падаў руку і Віцю, закланяўся, запрашаў і запрашаў зайсці ў хату.

82. Зірнуўшы на яе поўную постаць, Зося яшчэ не меней здзівілася: маці была ўжо не босая, не ў шэрым фартуху, а ў  святочнай сукенцы і белай хустцы.

83. Быў ён гэткі невысокі, жылісты, заядлы да работы, як і янкавінскі брат Пётрык, але меў болей памяркоўны, спаважны характар.

84. З іх гурту першы паважна зайшоў у асветленую Кацярынінаю лямпаю хату высокі, худы пажылы мужчына ў доўгім шэрым плашчы, пры лёгкім квятастым шаліку і пад гэткім, шэрым, капелюшом.

85. Калі ж абгледзеў калматыя бровы, востры нос і тонкія, бяскроўныя вусны, пазнаў: ды гэта ж сам пан  Свістуноў  з Хатавы!
86. Услед за Свістуновым зайшлі камлюкаваты, здаецца, п’яны Сяргеенка, узбуджаны, тоўсты, як і заўсёды, у афіцэрскім мундзіры Лядзяш, ураднік Петухоў, у форме. 

87. Дзеці амаль босыя, у кароткіх штоніках, кашульках, падстрыжаныя нажніцамі, хуценька, штурхаючыся, паспяшаліся шмыгнуць з хаты.

88. Звычайна ён і ў святыя, і ў буднія дні не скідаў палатаных штаноў, лапцей, вышмальцаванай шэрай світкі, а тут зайшоў у хромавых ботах, чорным не новым, але мала паношаным, чыстым галіфэ, у белай кашулі, выгалены.

89. І сёння белы як снег, з упалымі паголенымі, сям-там з чырвонымі разрэзамі шчокамі і бляклымі вачыма.

